
Imm. 01  Oqaluuserisassat akuersissutigineri 

Imm. 02 Qeqqata Kommuniani kommunip susassaqarfiinik aqutsinermik ileqqoreqqusanik 

allannguinissamut siunnersuut 

 

Journalnr. 01.00.01  

 

Tunuliaqutaq 

Kommunalbestyrelsimi qinigaasuni nutaani suleqatigiit, aqutsinermik ileqqoreqqusat 

allanngortinneqarnissaat pillugu iluminni isumaqatigiissuteqarput. 

 

Aqutsinermi inatsip § 1-iani imm. 2 naapertorlugu, aqutsinermik ileqqoreqqusamut nutaamut 

imaluunniit allannguutissatut siunnersuut, minnerpaamik ulluni 14-ini akuttussuseqartumik 

kommunalbestyrelsimi marloriarluni suliarineqassaaq. 

 

Maleruagassatigut tunngavissat  

Kommunit aqunneqarnerat pillugu Inatsisartut inatsisaat nr. 22, 18. november 2010-meersoq 

(aqutsinermik inatsit) 

 

Pissutsit atuuttut 

Aqutsinermi inatsisip § 24-ani imm. 1 malillugu, kommunimi suliassaatit isumagineqarnissaat 

siunertaralugu kommunalbestyrelsi aningaasaqarnermut ataatsimiititaliamik pilersitsissaaq. 

 

Tamatuma saniatigut ataatsimiititalianik ataavartunik kommunalbestyrelsi pilersitsisinnaavoq, 

taakkualu katitigaanissaat suliassaallu aqutsinermut ileqqoreqqusami aalajangersarneqassallutik. 

 

Ataatsimiititaliat ataavartut tulliuttut pilersinneqassapput: 

1. Ilaqutariinnermut Isumaginninnermullu Ataatsimiititaliaq, tallimanik ilaasortalik 

2. Ilinniartitaanermut, Peqqinnermut, Sunngiffimmi sammisassanut Kultureqarnermullu 

Ataatsimiititaliaq, tallimanik ilaasortalik. 

3. Inuussutissarsiutinut Takornariaqarnermullu Ataatsimiititaliaq, tallimanik ilaasortalik. 

4. Teknikkeqarnermut, Aatsitassarsiornermut Avatangiisinullu Ataatsimiititaliaq, 

tallimanik ilaasortalik. 

5. Aalisarnermut Piniarnermut Nunaqarfiillu pillugit Ataatsimiititaliaq, tallimanik 

ilaasortalik. 

 

Aningaasaqarnikkut allaffissornikkullu kingunerisinnaasai 

Ataatsimiititaliat pilersinneratigut aningaasaqarnikkut allaffissornikkullu kingunerisinnaasanik 

soqanngilaq. 

 

Innersuussut 

Kommunalbestyrelsimi aqutsinermut ileqqoreqqusaq siullermeerlugu suliarineqassasoq, 2017-imilu 

maj-ip aqqarngani aappassaaneerneqarnissaanut allannguutissaqarnersoq saqqummiussisoqassasoq, 

allaffeqarfimmit innersuussutigineqarpoq. 

 

Kommunalbestyrelsip suliamik suliarinninnera 

Kommunalbestyrelsip 2017-imi apriilip 26-ani ivertinneqarnermi, innersuussut akuersissutigaa.  

Suleriaqqinnera 

Aqutsinermut ileqqoreqqusap siullermeerneqarnerani kukkuneq amigaatillu maanna 

iluarsisimalerput. Assersuutigalugu suliffissaaleqineq piginnaanngorsaanerlu Inuussutissarsiutinut 

Takornariaqarnermullu Ataatsimiititaliap ataani Majoriaq-p ataaniittussaagaluartoq, 

Ilaqutariinnermut Isumaginninnermullu Ataatsimiititaliap ataanut inissinneqarsimavoq. 

Inuussutissarsiutinut Takornariaqarnermullu Ataatsimiititaliap kontoi ataasiakkaaginnaratik 

pingasuusussaapput. Inuussutissarsiutinut Takornariaqarnermullu Ataatsimiititaliap ataani. 

 

Meeqqanut akilersuutit, isumaginninnermilu ikiorsiissutit allat, Ilaqutariinnermut 

Isumaginninnermullu Ataatsimiititaliap ataanut inissinneqassapput. 

 

Konto 23-22 (kalaalimineerniarfik) konto 2-mi Teknikkeqarnermut, Aatsitassarsiornermut 

Avatangiisinullu Ataatsimiititaliap ataani mininneqarpoq kiisalu aatsitassarsiorneq, avatangiisit, 

qimmeqarneq, uumasupilunnillu akiuiniarneq ilanngunneqassapput. 

 

Aalisarnermut Piniarnermut Nunaqarfiillu pillugit Ataatsimiititaliap ataani nunaqarfiit 

ilanngunneqassapput. 

 

2017-imi maajip 11-ani atuutilissasoq ilanngunneqassaaq. 

 

Nunaqarfinni aqutsisut piginnaassusilerneqarnissaat pillugu ileqqoreqqusassamut ilanngussaq, 

ileqqoreqqusap akuersissutigineqarnerani aamma akuersissutigineqartussaagaluarpoq. 

Taamaakkaluartoq nunaqarfinni aqutsisut nutaat suli tusarniaavigineqanngimmata 

siunnersuutigineqassaaq, nunaqarfinni aqutsisut piginnaassusilerneqarnissaat pillugu suliaq, 

nunaqarfinni aqutsisut tusarniaavigineqareerpata eqqartugassanngorlugu saqqummiunneqassasoq.  

 

Innersuussut 

Kommunalbestyrelsimit akuereqqullugu allaffeqarfiup innersuussutigaa: 

1. Qeqqata Kommuniani aqutsinermut ileqqoreqqusaq akuersissutigineqassasoq  

2. Piginnaassusiliinissat pillugit nunaqarfinni aqutsisut tusarniaavigineqassapput.   

 

Aalajangiineq 

 

 

Ilanngussaq 

1. Qeqqata Kommuniani aqutsinermut ileqqoreqqusassatut siunnersuut  

Imm. 03  Ilaqutariinnermut Isumaginninnermullu ataatsimiititaliamut ilaasortanik 

qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 26 naapertorlugu 

pilersinneqarluni. 

 

Kommunalbestyrelsimi ilaasortat tallimat toqqassavai. 

 

Aalajangiineq 

Imm. 04 Ilinniartitaanermut, Peqqinnermut, Sunngiffimmi sammisanut Kultureqarnermullu 

ataatsimiititaliamut ilaasortanik qinersineq 

 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 26 naapertorlugu 

pilersinneqarluni. 

 

Kommunalbestyrelsimi ilaasortat tallimat toqqassavai. 

 

Aalajangiineq 

Imm. 05 Inuussutissarsiutinut Takornariaqarnermullu ataatsimiititaliamut ilaasortanik 

qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 26 naapertorlugu 

pilersinneqarluni. 

 

Kommunalbestyrelsimi ilaasortat tallimat toqqassavai. 

 

Aalajangiineq 

Imm. 06 Teknikkeqarnermut, Aatsitassarsiornermut Avatangiisinullu ataatsimiititaliamut 

ilaasortanik qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 26 naapertorlugu 

pilersinneqarluni. 

 

Kommunalbestyrelsimi ilaasortat tallimat toqqassavai. 

 

Aalajangiineq 

Imm. 07 Aalisarnermut, Piniarnermut Nunaqarfiillu pillugit ataatsimiititaliamut ilaasortanik 

qinersineq 

Ataatsimiititaliaq ataavartumik ataatsimiititaliaavoq, aqutsinermullu inatsimmi § 26 naapertorlugu 

pilersinneqarluni. 

 

Kommunalbestyrelsimi ilaasortat tallimat toqqassavai. 

 

Aalajangiineq 

Imm. 08 Maniitsup Katersortarfiata siulersuisuinut ilaasortassanik qinersineq 

Katersortarfiup peqatigiiffiata siunertaraa ataavartumik isersimaartarfilimmik naammaginartumik 

ataatsimoorfissaqarsinnaaneq oqalugiartitsinermik, ataatsimiiffiunermik, filmertitsinermik, 

nalliuttorsiornernik naapeqatigiinnernik kiisalu peqatigiiffinnut aningaasarsiorfittut ingerlatsinissaq. 

Katersortarfik aqunneqarpoq siulersuisunik tallimanik ilaasortalimmik, taakkununngalu 

kommunalbestyrelsip aallartitai marluk ilaalersimapput oqaaseqarsinnaatitaallutillu taaseqa-

taasinnaasut. 

 

Kommunalbestyrelsip suliamik suliarinninenra 

Kommunalbestyrelsip apriilip 26-ani 2017 ataatsimiinnernimmi aalajangerpaat suliaq ataatsimiinnissap 

tullianut kinguartillugu. 

 

Aalajangiineq 

 

 

Ilanngussaq 

1. Maniitsup Katersortarfiata ileqqoreqqusai 

Imm. 09 Tamalaat 


